
GOUVENE CUOMO ANONSE $2.5 MILYON POU AMELYORE TREZ TEREN JWET
NAN STATE PARKS YO

Gouvené Andrew M. Cuomo jodia te anonse ke eta te angaje $2.5 milyon pou bati oswa
amelyore 13 teren jwet nan uit State Parks nan New York. Amelyorasyon park yo fé pati
nan plan revitalizasyon NY Parks 2020 Gouvene Cuomo a, sa ki gen ladan yon
angajman pou ajoute oswa amelyore 100 teren jwét pou rive nan ane 2020.

“‘Park Eta New York yo san paréy e amelyorasyon nan teren jwét sa yo se yon 16t rezon
anko pou fanmi yo fé yon vizit,” Gouvené Cuomo te deklare. “Avek finansman sa a, nap
bati sou siksé nou nan amelyore park eta yo ak ankouraje yon nouvo jenerasyon
Nouyoké pou apresye bél espas anplenne yo.”

Anba inisyativ la, State Parks yo pral ranplase teren jwét demode nan park yo avek
ekipman modén ki konfom avék kod ak zon distenk pou gwoup laj jén ak sa ki pi gran
yo. Modénizasyon espas pou jwe yo ap asosye avek modénizasyon espas yo, tankou
pyebwa yo oswa vout, kote pou chita, fontén dlo, ak koneksyon avék santye/twotwa nan
rés pak la.

“Teren jwet yo ofri plis pase amize senpleman; yo ede timoun yo devlope fos fizik,
kowodone ak balanse— pandan yap devlope konpetans sosyal,” te deklare Komisyoné
State Parks yo Rose Harvey. “Mwen rekonesan a Gouvene Cuomo paske li te bay
etablisman Iwazi moden, ansekirite pou timoun New York yo devlope lespri ak misk.”
Men kék nan pak eta:

e Captree State Park (Konte Suffolk) — enstale yon nouvo teren jwet avek
ekipman spesyal ki fét pou timoun ki gen laj 5-12 ane ak 2-5 ane ansanm avék
yon mesye dlo ak strikti lonbraj.

e Delta Lake State Park (Konte Oneida) — enstale yon nouvo teren jweét ki pral
itilize teren ki egziste deja pou entegre nouvo karkateristik epi bay jweét ki
aksesib pou tout gwoup laj yo.

e Green Lakes State Park (Konte Onondaga) — ranplase ekipman ki te demode
avek karakteristik jwét moden pou bay rekreyasyon aksesib pou tout laj yo nan
kad renovasyon konplé nan sit kan Pine Woods.

e Hempstead Lake State Park (Konte Nassau) — agrandi teren jwét ki te egziste
deja ki te fét pou timoun laj 5-12 ane- ak enstale yon nouvo zon jwét pou
timoun laj 2-5 ane yo.

e Jones Beach State Park (Konte Nassau) — Agrandi teren jweét ki te egziste
deja epi ajoute strikti lonbraj nan Bé Zach ak ranplase teren jweét ki te demode
nan zon Lwes Jwet la.

e Letchworth State Park (Konte Livingston/Wyoming) — ranplase epi elaji twa
teren jwét nan Zon lwazi Highbanks, Kabin Zon C ak sit kan Highbanks.

e Saratoga Spa State Park (Konte Saratoga) — elaji zon teren jwét Peerless ak
Geyser ki te egziste deja avék nouvo karakteristik jwét ak eleman natirel ki pral
entegre jwét avek anviwonman pwogramasyon edikasyon park la. Teren jwét
Geyser a pral konsantre sou abitat akwatik ki adjasan a Geyser Creek, ak teren
jwet Peerless pral prezante chan natiralize pou sipote abitat polinizaté yo.

e Westcott Beach State Park (Konte Jefferson) — Elaji de teren jwét ki egziste
deja epi ranplase ekipman ki demode.

Konstriksyon an ap kbmanse apre sezon ete ki frekante anpil la. Teren jwét yo prevwa
pou yo pare pou itilize ane pwochen.

Depi 2011, State Parks yo te bati oswa amelyore 47 teren jwét nan kad angajman
istorik Gouvené a pou amelyore park yo epi agrandi aksé a Iwazi anplenné. Pwogram
NY Parks 2020 Gouvéne a se yon angajman plizyé ane pou rantabilize $900 milyon nan
bourad lajan prive ak piblik pou State Parks soti lane 2011 rive 2020. Bidjé 2015-16 Eta
bay $110 milyon nan direksyon inisyativ sa a.

Biwo Pak, Lwazi ak Konsévasyon Istorik Eta New York sipévize 180 pak ak 35 espas
istorik eta a, epi gen 62 milyon moun ki vizite yo chak ane. Pou jwenn plis enfomasyon
sou nenpot espas pou jwe, rele 518-474-0456 oswa ale sou Entenét nan sitwéb
www.nysparks.com.

